
Buhnenbild:

Stube, Sofa und ein Fauteuil, Tisch mit Stiuhlen, Bild an der Wand,
Garderobenstander, Schirmstander mit zwei Schirmen. Zwei Tlren, ein
Fenster. Mobiliar und Bild etwas duster und altmodisch.

Inhaltsangabe

Martha hat ihren Mann verlassen und zieht bei ihren Bridern im elterlichen
Haus ein. Sie will ein neues Leben anfangen und hat sich eine lohnende
Herausforderung gesucht: sie will frischen Wind in das Leben ihrer Bruder
bringen. Sie gibt sich alle Miuhe, deren festgefahrene Lebensweise
umzukrempeln, die Brider haben aber gar keine Freude daran. Sie
mdochten sie wieder zuriick zu ihrem Mann Max schicken, nur will sie das
nicht, und Max scheint an der neuen Situation auch Gefallen gefunden zu
haben. Wie also werden sie Martha wieder los?

1. Szene:
Anton, Willi, Martha

(Anton und Willi sitzen in der Stube, lesen Zeitlgklopft)

Anton: War chunnt de um die Ziit?

Willi:  Das isch doch de Péschtler, de hatt dank 6ppis vergasse z bringe.
Anton: D Stadrrachnig dank 6ppe!

Willi:  (steht auf und geht zur Turdjoffentlich ned.

(Tdre auf, Martha marschiert herein)

Anton: Jetzt lueg au do, d Martha!?

Martha: Sall zame, ja, do stunned ihr!

Willi:  Allerdings! Was triibt dich do hare, du bisch doch sicher scho 2 Jahr
nimme do gsii.

Martha: 2 Johr, 3 Monet und 18 Taag.
Anton: Also so genau wussti denn das nid, aber chum ine und sitz ab.
Willi:  Méchtisch es Kafi?

Martha: Nei, ich ha vor Jahre es Kafi bi eu trunke und denn drild Tag
Mageweh gha. Die Sorte won ihr choched vertreit nume es
Rinozeross.

Anton: Em,.... ah,... ja,... aber sitz emol ab, es isch doch schon, dass du
da bisch, mir hand dich vill z lang nimme gseh, gall Willi?

Willi:  Stimmt, nimm de Fauteuil, de isch bequem.
(Martha héngt ihre Jacke an den Kleiderstander satrt sich)
Anton: Also, denn verzell emol, wie labsch eso?

Martha: Jo guet, bis es besser chunnt.

Willi:  Aha, was immer das heisst, und denn de Max?
Martha: Dem gohts de nach eme Wiili au besser.

Anton: Ja, isch er chrank?

Martha: Nei, nei, keini Sorge, de isch putzmunter.

Willi:  Das isch afe emol guet. Aber los, Martha, chonnt ich dir nid 6ppis
hole, em... em... es Bier,... en Schnaps...

Anton: ... es Wasser,... es Tee...
Martha: Nei, nume di grosse Koffere.
Willi:  Was fur Koffere?

Martha: Mini, naturlich, si stond dunde im ligang, ich ha si nid moége wiiter
schleike, si sind tonneschwar.

Anton: Fir was schleiksch denn du sonigi Koffere ume?

Willi:  Aha! Du gohsch i d Ferie, jetzt hanis, und will du do hesch muiesse
umstiige, hesch dénkt, du chémisch no rasch cho ineluege! Das isch
aber wurklich natt vo dir.

Anton: Eh klar, wohi solls denn go? Die Kanarische?

Willi:  Quatsch, die sind nimme in, jetzt goht me i d Karibik oder i d
Sudtarkei.

Anton: Und das wotsch du grad wiisse, du nimmsch jo scho de Pass mit,
wenn uf Zuri gohsch! Aber mich nimmts scho wunder, wohi s goht?

Martha: Do hare, ich chume jetzt zu euch cho wohne.
(beide Bruder senkrecht auf)

Anton und Willi: Waaas?????

Willi:  Martha, das soll dank en Witz si!

Anton: Aber en schlachte.



Martha: Nei, das isch ke Witz, das isch e so.
Willi:  Ja, aber de Max? Du chasch de doch nid eso verlah, de Aermschti!

Martha: De isch ken Arme, und de chani ganz guet verlah. Das macht hit
jedi Frau wo gnue hett - und ich ha gnue. De soéll jetzt nume luege,
wien er ellei zgang chunnt, de Pascha. Gscheht im Racht und ich ha
mir en neui Uufgaab gsuecht, eini woni mi so richtig cha verwirkliche!

Anton: Ach so isch das! Du hdsch mir scho grad en Schrecke iigjagt. Ich
ha doch fir en Momant dankt, du wellisch do wohne bliibe. Aber
wenns nume so voribergehend isch, denn isch das nattrlich 6ppis
Anders.

Willi:  Klar doch, mir freue 6is , dich es bitzeli do z ha.
Martha: Gsehsch, das hani doch gwisst. (lehnt sich zufrieden zurtick)

Anton:  Aber was isch de dini neui Uufgaab? Und wo wotsch denn he

goh?

Martha: Ich gange niene me he, ich bliibe da, und ihr sind mini neui
Uufgaab.

Willi:  Los Martha, wenn du Oppe dankt hesch, das mir dringend Hilf

bruched, denn bisch du ganz falsch glismet. Mir chéme sit Jahre guet
ellei z gang. Do lauft alles wie am Schnuerli, da bruched mir
tberhaupt ke Hilf.

Anton: Stimmt! Martha, um 6is bruchsch dir gar keni Sorge z mache, du
suechsch dir besser es anders Betatigungsfeld!

Martha: Falsch, ein Blick i euchi Stube zeigt, dass do alles dringend
muess uf Vordermaa bracht warde, und ihr bruched dringend 6pper
wo da echli frische Wind ine bringt. Das gseht ja alles us, es isch en
Gruus! Und ihr hocked scho so schlapp do, das me gseht: Ke Elan,
ke Pfiff, nit, - wenn ihr so wiiter mached sind ihr i zwei Johr scho
mindeschtens Achzgi, wenn nid no meh.

Willi:  Also Martha, du tbertriibsch, du weisch genau wie alt mir sind!

Martha: Hut zellt nid s Alter i Jahre, hitt zellt s Alter i kdrperlicher und
geischtiger Fitness, und do gohnd ihr scho hert de Achzge zue.

Anton: Los Martha, es isch mir egal wie du dises Alter zellsch, mir isch es
wohl eso und ich wott, dass alles so bliibt wies isch.

Willi:  Jawoll!!!

Martha: Da gseht me wie fortgschritte de Zerfall scho isch, ihr merkeds nid
emol me, sélbstverstandlich biib ich do!
-4 -



Anton: Martha, ich mdcht ja ned unhdflich sii, aber ich bitte dich jetzt in
aller Form, trink mit 6is es Glas Wii oder Tee, - das chonnt de Willi
scho choche - und denn gohsch du wider zrugg zum Max und
chramplisch de um, de isch sich mittlerwiile jo dra gwohnt.

Martha: Ich bliibe do.
Willi:  Martha, zwing dis nid, dich use z gheie.

Martha: Das chond ihr gar nid! Hand ihr vergasse, dass das s Huus vo
Oisne Eltere isch? Es ghort 6is allne, mir so guet wie euch, und ich
cha do bliibe so lang ich wott. Willi, du treisch jetzt mini Koffere is
Eggzimmer ufe, ich nime das.

Anton: Halt, das goht ned, det wohn ich!

Martha: Das weiss ich scho, du ziesch fire is Zimmer mit de Bluemli-
Tapete.

Willi:  Das goht ned, das isch ganz chlii und scho lang nime gluftet.

Martha: Gsehsch, hochschti Ziit, dass das weder emol gmacht wird, also,
villecht cha jede e Koffere nah!? - De Willi isch allwag nime fit gnue
fur beidi - und jetzt abmarsch, ich wott go uspacke!

Willi:  Anton, sag doch oppis!

Anton: Em,... hm... jo... ich... eh... ich nime die Koffere, chumm Willi! (alle
ab mit Gepack)

2. Szene:
Anton, Willi, Martha

(Brtder zurlck, sinken auf Sofa, Fauteuil)

Willi:  Esch das en Chrampf gsii. Wenn si wenigschtens d Mdbel liess wie
si sind, aber nei, alles muess andersch warde.

Anton:  Wenigschtens cha me demit rachne, das si stundelang Moébel
umstellt, uuspackt und iirumt, und so lang hAmmer disi Rue.

Willi: ' Wo sind mini Stimpe?

Anton: Ja uf das abe bruch ich au es Pfiifli!

(beide suchen Pfeife und Stumpen und fangen aruzten)
Willi:  (nimmt die Zeitung)ich lise mol die Ziitig.

Anton: Gib mer det de Beobachter...

(Stille, beide lesen etwas, lassen Zeitung sinkehddsen vor sich hin, - Ture auf,
Martha kommt herein)

Martha: Was mached denn ihr do? Am hellliechte Tag désed die doch do
vor sich hii. DAm seit me em Herrgott de Tag abstahle! Das goht doch
ned.

(Willi und Anton sind aufgesprungen)
Anton: Martha, was fallt dir ii, 6is so go verschrecke!
Willi:  Me chonnti glatt en Harzinfarkt ha!

Martha: Do hand ihr racht, bi dere Fulanzerei warded ihr so schlapp, dass
ihr scho es Harzchriesi hand ab em chliinschte Dingeli!

Anton: Wenn du ine chunnsch wie es Mordsgwitter, isch das kes chliises
Dingeli, das isch scho under Katastophe iizreihe.

Martha: Was schméck ich do, Rauch, ihr rauched doch nid éppe?
Willi:  Nume es bitzeli.

Martha: Rauche isch ungsund und das weiss doch jedes Chind, das
muess uufhore, sofort!

Anton: Du muesch ja nid rauche, wenn du nid wotsch, und mir labe garn e
chli ungsund.

Martha: Jetzt nUmme, jetzt bi ich da, jetzt fanged mir alli es neus Labe aa.
Jetz wird nimme graucht. Aha, da sind die Stiimpe und de Tabak, die
entsorg ich grad. (packt Stumpen und Tabak eiNp jetzt aa wird gsund
glabt, kei Tabak, und e chli meh Bewegig!... Inr miend 0Oppis tuel...
Em,... em... jatte villecht...

Willi: Es ragnet...
Martha: Macht nuit, s Gjatt isch immer no do! - Oder de Challer ufruume!?
Anton: Det hétts d Lampebire putzt...

Martha: Gsehsch, scho weder Oppis wo me sotti,... oder... alli
Fanschterlade abehole und neu mole...

Willi:  Di grossi Leitere isch grad bim Nochber...
Martha: Oder de Eschtrich useruume...

Anton: Dert hatts es Waschpinascht...

Martha: So00? S Stagehuus gseht au furchterlich uus, das chénnt me neu
mole..

Willi:  Mir hand kei Farb...

Martha: (geht zum Fenster und schaut die Rahmen ar)nd die
Fenschterrdhme, e Katastophe, die muess me ablauge und neu mole,
aber dringend,... und dusse... (macht Fenster auf und schaut hinaus,
unterdessen nimmt Willi den Hut vom Garderobenggndimmt den
Bruder am Aermel und zieht ihn leise zur Tire hinaddysse s6ttme
sowieso alles neu mole und de Spalierbaum isch au en
Katastrophe.... (dreht sich wieder um)No sind jetzt die? Fangets &cht
im Challer aa? Hm,... hm ....weni mi do umeluege, das gseht doch
uus, wie bi minere Grossmueter, also so cha me doch hitt nimme
lAbe. Aber, das cha me &andere, me cha alles &ndere, we me will.
Emol luege,... hm,... hm. Also, de Fauteuil, de isch ganz falsch.
Uusrichtig gage Oschte isch firs vegetative Narvesystem besser.
(stellt Fauteil auf die andere Seitdych das en Chrampf, aber es gseht
doch scho besser uus. Jetzt das Sofa, also so goht das ned, das
stosse mer jetzt au no es bitzeli det dure. (stdsst es etwas zur anderen
Seite) Scho besser, aber was mached mer no mit dem ftrchterliche
Ding? (nimmt Garderobenstanderpet in Egge demit! (schaut sich alles
an, schittelt den Kopfirgendwie isch es scho besser, aber die ganzi
Ruschtig schloot eim immer no ufs Gmuet. Was mached mer do?
(Gberlegt) Ich has, keis Problem. Farb bruuchts, das fahlt no, guet,
hani so vill vo deheime mitgno! (ab, kommt sofort wieder zuriick mit
farbigen Sachen Uber dem Arm. Jetzt leuchtfarbenekééber das Sofa)
So, scho echli besser, aber es langt noni. (leuchtfarbene Decke lber
den Fauteulil, grelle Tischdecke®o, das isch doch scho vill besser, e
chli Farb i d Buude. Das héatt doch wurklich uusgseh wie bim
Rotchappli sinere Grossmueter. Aber d Farb macht noni alles, da
muess no chli meh goh! Wo isch s Telefonbuech? So modern sind si
doch woll scho, das si wenigschtens es Telefon hand! (schaut sich um)
Das isch aber au en diuschtere Tag, ohni Liecht gseht me am
heiterhelle Tag naat! Mached mer emol e chli Liecht, de findt me au
Oppis. (Beleuchtung etwas hellerAh, do isch es jo, ich nimms grad
emol mit. (ab, I6scht das Licht — Beleuchtung etwas zuriclfianr

3. Szene:
Anton, Willi, Martha, Frau Mller, Frau Koller

Anton: (macht Ture langsam auf und streckt Kopf here8i)isch nid da, mir
chonnd weder cho.

Willi:  (kommt herein und wirft den Hut dorthin, wo der Gemobenstander friher
stand) Jetzt aber liislig, solang si ned merkt, das mir weder do sind,
loht si 6is villicht in Rueh. Ich muess emol absitze. (lasst sich neben
das Sofa fallen — Schauspieler: Vorsicht, Steisgb®ch noch an etwas
festhalten! — sitzt auf dem Bodedgtzt Stacketdori, was isch denn das,
ich hocke uf em Bode. Was isch au los?

Anton: Irgend Oppis stimmt do ned, ich mache emol meh Liecht.
(Beleuchtung heller)Was ums Gotts Wille isch denn do los, das gseht
jo uus!

Willi:  Wenn dusse ned alls no gstumme hetti, wiirdi sage, mir siged im

falsche Huus!
Anton: Lueg emol die Farbe aa, me chunnt jo en Augeschade uber!
Willi:  Jo, und de Fauteuil isch ewégg!
Anton: Nel, de stoht det anne, und was macht min Huet do uf em Bode?

Willi: ~ Siisch no kei Tag do und me isch i de eigete Stube nimme dehei.
Ich gang emol go luege, 6b si wenigschtens mis Bett hatt lo sii!

Anton:  Gueti Idee, villecht isch d Walt wenigschtens det no in Ornig!
(beide ab)

Martha: (kommt frohlich zurtick mit Tablett voll Geschirth, isch das en
Tag! D Wulche hanged fasch ufe Bode abe und hell wirds hitt glaub
gar nie richtig. Aber das macht nit, grad ame duschtere Tag muess
me halt e chli Labe i d Buude bringe. (deckt Tisch) Jetzt wammer
doch emol luege, war die Fraue i de Nochbarschaft sind. Si hand uf
alli Fall alli sofort zugseit zum cho Kéafele. Ah, do gh6ér i doch scho
Opper! (macht Ture auf)Eh gruezi, sind sie d Frau Koller?

Frau Maller: Nei, ich bi d Frau Mdller, ich wohne det hinde im Egghuus!
Martha: Und de, wie gfallts euch i dem Huus?

Frau Miller: Guet, sehr guet, es hatt so vill Platz, das isch ideal fir 6is, mir
sind gar e grossi Familie. Aber mir hdnd natirlich scho es bitzeli
umbout, das isch alles gar veraltet gsii.

Martha: Das glaub ich ufs erschti Wort, die alte Hiser sind doch alli gliich,
aber alli Lut hand underdesse Oppis gmacht dra, nume mini Bruedere,
die I16nd natdrlich alles wie s isch.

Frau Muller: Jo, aber so frohlichi Farbe hett ich dane Herre denn doch
fascht ned zuetrout.

Martha: Die gits au erscht siit hitt, die han ich mitbrocht!

Frau Maller: Ah, so isch das. ... Hm, ich glaube, da chunnt no 6pper.

Martha: (macht die Ture auf, Frau Koller kommtIChémed ine, Frau Koller,
das isch denn schon, dass sie grad Ziit gha hand!

Frau Koller: Jo, merci fur d liladig.

Martha: Choémed, ndmed Platz, s Kafi isch grad fertig, ich holes! (ab, holt
Kaffekanne) Darf ich grad iischanke? (schenkt ein)Namet es Guetzli,
kei Angscht, die han ich mitbrocht. Ich ha si sélber bache, nid mini
Briiedere, die cha me scho asse.

Frau Koller: Das hani dankt, die Herre bache sicher nie 6ppis.

Frau Muller: Das Huus isch offebar fascht gliich wie dises gsii isch, ich bi
nume no gar nie da inne gsii.

Frau Koller: Ich bi mal da gsii, aber das isch sicher scho zah Johr har. Die
Herre labe halt scho sehr zruggzoge.

Martha: Was mache si eigentlich de ganzi Tag?

Frau Mdller:  Kei Ahnig. Mangisch gseht me si do ums Huus ume
brodsmele.

Frau Koller: Also me gseht si de 6ppe i de Beiz. Ich glaube, si dsse det.
Martha: Das hani dankt, aber jetzt bi ich do, jetzt &nderet denn das.
Frau Koller: Wo sind si jetzt eigentlich?

Frau Muller: Jo, genau, wetted die Herre acht ned au es Kafi?

Martha: Kei Ahnig wo die grad sind, aber ich cha si jo mal go sueche.
Frau Koller: Jo, da ghotrt me aber 6pper cho, das chonnte si sii.

Frau Muller: De froge mir doch emol, 6b si au en Kafi wand!

Martha: Probiere chommers jo! (Ture auf, Anton streckt vorsichtig den Kopf
herein) Anton, Willi, chdmed, wetted ihr en Kafi?

(beide herein, schauen sich um)
Willi: Nei,... eh... gar nid... eh... ich glaube, ich s6tt no 6ppis tue... (ab)
Martha: Und du, Anton?

Anton: Ich, ich.... eh... ich han eigentlich nume... ich sétt doch no... eh...
ich muess uf alli Fall goh! (ab)

Frau Koller: Ned sehr gsellig, die Herre, aber jo nu, ich muess jetz au
weder, mir gsehnd 6is ja sicher jetzt hudfiger! (steht auf)

Frau Mdller: Jo, ich sott au goh, das isch jetzt schon gsii, sie kdnne z
lerne.

Martha: Ich chume grad no mit abe, ich wott dunde no 6ppis i d Ornig tue.
(alle Frauen ab)

4. Szene:
Anton, Willi, Martha

Anton: (macht vorsichtig Ture auf, Anton zurtick}p isch guet, si sind ewagg,
du chasch cho.

Willi:  Sone Huufe plapperigi Fraue, das isch en Gruus! Das mag ich denn
gar ned verliide.

Anton: Ich au ned. Also so goht das ned wiiter, mini Narve sind scho ganz
aagriffe.

Willi:  Was heisst do aagriffe, mini fransled! Zerscht chunnt d Martha...

Anton: ... denn gheit si eim usem Schlafzimmer...

Willi: ... denn loht si eim nimme in Rueh rauche...

Anton: ... denn wott si eim umejage go jatte und was weiss ich no alles...
Willi: ... denn hockd me uf em Bode statt uf em Sofa...

Anton: ... denn gsehts Wohnzimmer uus, es isch en Gruus...

Willi: ... denn plappere do plétzlich hordewiis Fraue i de Stube...

Anton: ... churz, so goht das nimme, es muess 6ppis goh!

Willi:  Aber was? Mir miend emol nochedénke, so eifach wird me d Martha
sicher ned los, mir miiend 6is Oppis ganz bombesichers uusdanke.

Anton:  Also, uberlegge mer emol, das wird jo no z mache sii, sones
Frauezimmer weder los z warde!

Martha: (Ture auf, kommt herein)Ah, do sind ihr jo, werum sind ihr so
schnell verschwunde, die Fraue hetted doch géarn no chli mit eu
plauderet!

Willi:  Cha scho sii, mir aber ned mit ine.

Martha: Ned so griesgramig, Willi. Echli Frohlichkeit hellet de grauschti
Tag uuf! Aber es fangt scho fascht a dunkle, die Taag sind aber au
churz jetz!

Anton: Es schloot eim richtig ufs Gmiuet.

Martha: Ach was, nt schloht eim ufs Gmuet wenn me ned will. Aber ich
ha jetz 6ppis wo euch werd uufheitere. Ich ha scho es ganz tolls
Aesse vorbereitet, es Blitzrezept, ihr wérdet stuune. Ich muess es
nume no grad fertig mache und im Nuu chémmer asse. Das bringt
euch uf anderi Gedanke und denn gseht de stritbschti Tag weder vill
besser uus. Ich nime das Kafigschirr use und bringe denn grad alles,
es goht nume en Momant. (ab)

Willi:  Hee, es isch villecht gliich ned so schlacht. Jetz hett si doch i dere
churze Ziit no 6ppis choched, das isch doch gar ned schlacht!

Anton:  Aber sicher, ich ha Hunger, gnau gnoo, hani eigentlich immer
Hunger.

Willi:  Jo, das stimmt, aber jetzt hdmmer scho lang ntit me gha, und vorig
hani eigetlich welle i d Beiz go. Aber ich ha gar ned moége vor luuter
Ufregig wag dere Martha!

Anton:  Aber weisch, wenn si jetz amigs wirdi choche, das war doch scho
no guet. Mangisch hani namlich das Asse i de Beiz satt, die
Spiischarte isch scho siit zah Johr di gliichlig.

Willi:  Villecht hatt si sone feine Suurbrate gmacht, weisch, wie disi Mueter,
das gits i de Beiz sowieso nie.

Anton:  Oder so Rippli. Erinnerisch di, 6isi Mueter hatt doch son es
Spezialrezept gha...

Willi: ... oder die Kottlett...

Anton: ... Hardopfelschtock...

Willi: ... Broote...

Anton: ... de Uuflauf mit so Speckwdurfeli, weisch, was i meine...

Willi:  Au, das war fein,... mit vill Chas druf...

Anton: ... und Rahm...

(Ture auf, Martha zuriick mit Tablett mit Tellernduitabchen, deckt Tisch)

Martha: So, de Raschte chunnt grad,... ei Minute riere und schwupps,
isch das alles fertig, was fahlt no? (ab)

Anton: Lueg emol das aa, was soll das sii? (nimmt die Stabchen)
Willi: Das cha sich nume um d Tischdekoration handle. Was denn suscht?

Anton: Stimmt, si hatt jo de Raschte welle hole, und ( schaut sich um)si
hatt jo chli en spezielle Gschmack was Dekoratione betrifft.

(Ture auf, Martha zuriick mit Tablett mit Glaserrduein Krug mit Wasser)
Martha: So, vill fahlt nimme, z Trinke hammer au scho... (wieder ab)

Willi:  Was heisst do ,z Trinke hdmmer au scho?* Das isch doch Wasser i
dem Chrueg!

Anton: Das isch doch fir sie, sie hatt villecht ned eso géarn Bier!
(Ture auf, Martha zuriick mit Tablett mit grossehi&seln darauf)
Martha: So, chdmed cho sitze, mir chdond asse.

(alle setzen sich, Martha schenkt Wasser €in)

Willi:  Halt, was machsch du do, wotsch du mich vergifte, ich trinke doch
ned Wasser wie ne Chue!

Anton: Martha, du hasch s Bier vergasse, ich holes grad. (steht auf und will
gehen)

Martha: Halt, do wird blibe, es git keis Bier, Wasser isch vill gsiinder. Ich
ha no dankt, ihr trinked vill z vill Bier. Jetzt isch Schluss mit dem, jetz
labe mer gsund, mir trinked Wasser! (Anton setzt sich wiedenVilli, gib
mir din Taller, ich schépfe grad.

Willi:  Guet, underdesse hole ich no s Bschteck!

Martha: Das isch do.

Anton: Wo??7?

Martha: Tue doch d Auge uuf, nabe dim Taller!

Willi:  Ich gseh naat!

Martha: Do, die Stabli, das isst me dank mit dene, das isch chinesisch.

Anton: (steht auf und schaut in die Schissebas gseht jo uus wie Gmues,
luuter Gmues, und wo isch s Fleisch?

Martha: Das isch do drinne — es Bitzeli uf alli Fall — ihr &ssed sowieso z vill
Fleisch, das isch ungsund. Das git Gicht und z héche Bluetdruck und
was weiss ich no alles. Do, (schopft beiden )probiered emol! Das
hand ihr namlich ganz bestimmt garn. Das isch ganz delikat!

Willi:  Und wie, bitte, s6llid mir das asse!

Martha: Lueg, so, es isch ganz eifach. D Stabli zwische d Finger chlamme
und schnapp! Hesch dis Aesse. (macht es vor, isst. Anton und Willi
probieren es auch, aber das Essen fallt dauerndckuaiif den Teller)

Anton: Das isch en Chabis, do verhungeret me hinder em Asse, ich hole
jetz e Gable! Wotsch au eini, Willi?

Willi:  Jo, géarn, das lerne ich nie, das cha doch kei Monsch. Keis Wunder
sind die Chinesli so chlii und diinn, die verwitsche doch au nume all
zwoi Minute es Mockli! - Und jetz weiss ich au, werum me immer so
mit dene Chinese stirmt, wag de Monscheracht! - Das isch damit me
dene antlech au en aastandigi Gable git!

(Anton holt Gabeln)

Martha: Denn probiereds halt mit Gable. So ungschickt wie ihr euch
aastelled, cha me aber au gar ned sii. Ihr sind so 6ppis vo
tollpatschig, fir euch sind Gable und Loffel villecht doch s Bescht.

Willi: Das meini au, das isch di erschti verninftigi Uussag!

Anton:  (zurick mit Gabeln, beide nehmen eine grosse GatlklEssen und
kauen dann lange)rgendwie liits ned nume a dene vertrackte Staabli!

Willi:  Das dunkt mi au, es schmdckt so,... so...
Martha: ... jo, wie? ... Gall, ganz speziell, die fiini Wirzi ...

Anton:  Speziell stimmt. D Wirzi isch nur eis, aber d Zaachi vo dem
Gmues, das hesch allwég vergasse z choche!

Martha: Nei, das muess eso sii, knackig und dorum voll Vitamine.

Willi:  Ich has lieber weich chochet.

Martha: Wenns nach der gocht, chonnt me alles Asse mit em Rohrli nah.
Willi:  Also, das stimmt denn ned, es Kottlett scho ned.

Anton: Ich chume mir vor, wie ne Chue voreme Huufe Gras.

Willi:  Nei, weisch, wie die Viicher mit de grosse Horn — was sinds gsii?
Wasserbuffel oder so 0ppis im Zoo — det hétts doch so Chabisblatter
und Ruebli und susch no so Grilenziigs zum Frasse uf em Bode gah.

Anton: Genau, uf alli Fall isch es en Widerchauer gsii. - Und das Asse
muesst me dank au chénne widerchaue.

Willi:  Das chani aber ned. Drum hani glaub gnue gha, danke. Ich wott
nume no en Schluck Bier. (nimmt einen SchluckHerrje, das isch jo
Wasser! Ich muess go ablegge, suscht wird ich no chrank! (ab)

Anton: Ra&cht hatt er. Ich gange au, villecht findsch es paar chinesischi
Tourischte wo chémed cho fartig asse! (ab)

Martha: Jo, ich ha jo ned dénkt, dass das grad klappi. Die muend sich halt
jetz a die neu Labeswiis gwthne. Nach es paar Tag asse die das ohni
z Murre und sind dankbar, dass si so en gsundi und bekémmlichi
Mohlziit vorgsetzt Uber chémed. (fangt an abzurdumen)Also jetz
hands scho fascht nidt gasse, aber das isch guet, si sind sowieso z
dick und emol aafange mit echli Faschte cha nume guet sii fur sie.
Die schlofe denn au vill besser, wenn si ned so volli Butich hand.
(rdumt alles ab, lI6scht Licht)

5. Szene:
Anton, Willi

(halbdunkel - Tuare vorsichtig auf - Antdreskt den Kopf herein)

Anton: Aha, d Luft isch rein, niemer do. (kommt herein auf Zehenspitzen
Teller in der Hand) Stelle mer das emol uf de Tisch und denn hol ich
no s Bier! (stdsst an GarderobenstadndeNorsicht, do isch jo jetz de
blodi Stander, so en dumme Platz. Aber guet, isch de Teller ned uf de
Bode gfloge, jetzt bloss ned chlappere, susch chunnt d Martha sicher
grad cho z schnuutze! (stellt den Teller auf den Tisch)etzt no s Bier!
(dreht sich um, Ture geht langsam auf)

Anton: Herrje, d Martha!

Willi:  (streckt vorsichtig den Kopf hereiei, ich bis, ich bi am verhungere,
ich ha mir 6ppis z Asse gsuecht! (kommt herein mit Teller)

Anton: Du hesch mir en schdone Schreck iigjagt! Aber ich hole jetzt no es
Bier. MOchtisch au eis?

Willi:  Jo garn!

Anton: (kommt mit Bier zuriick, beide nehmen einen Schlldg Willi, 6ppis
muess gah!

Willi:  Pscht, e chli liislig, susch chunnt si! Aber ganz dare Meinig bini au.
Anton: Aber was mached mer?

Willi:  So eifach isch es drum ned.

Anton: Stimmt. Usegheie chémmer si namlich ned.

Willi:  Aber so goht das nimme wiiter. Mir mtend eifach klar stelle, dass
mir zerscht do gsi sind und dass alles weder eso muess sii, wies gsi
esch. Entweder gwohnt sie sich dra, oder sie cha weder go.

Anton: Genau, jetzt mache mir emol d Stube weder eso, dass es eim wohl
isch drinne. Und morn am Morge gammer denn de Tarif dure, aber
energisch!

Willi: ~ Jawoll! Alles weder zrugg an alte Platz, denn esch es eim weder
wohl do inne!! (farbige Tucher weg, alles zuriick an den alten Platz

Anton: So, jetzt isch d Walt weder in Ornig, jetzt cha me weder labe do!
Willi:  Jetzt gfallts mer weder! Die wird stuune morn am Morge.

Anton: Was meinsch, wird sie acht verruckt?

Willi: | dem Fall wared mir jo denn zwee gége eini.

Anton: Scho, aber was fir eini! Aber ich gange jetz is Bett, ich glaube,
morn muess ich fit und uusgschlofe sii, ich ha do sones Gflehl....

Willi: Do choénntisch racht ha, ggmmer! (ab lI6schen Licht)

6. Szene:
Anton, Willi, Martha

Martha: (kommt mit Tablett voll Geschirr hereinfth, han ich guet gschlafe,
das chunnt devo, will ich sone richtig befridigendi neui Uufgab gfunde
ha. Das tuet guet und stellt eim richtig uf. (stelltTablett ab, schaut sich
um) Aha, si hand s Mobiliar weder umgstellt. Jo, das macht ntt, es
hett mi au dunkt, es seigi villicht noni ganz s Richtigi. Aber das macht
nadt, probiere mers mit 6ppis Anderem. (stellt Garderobestander auf
die andere Steite, Fauteuil an anderen Plat?®jie wérs eso? De esch
einewdg echli dumm gstande. Ned schlacht, vill besser als s letschti
mol. Jetzt sind si denn sicher begeischtered, das muess ene gfalle.
Aha, aber d Farbe... also so duschter chdmmers ned loo, das isch
klar. Aber uf die anderi Version sind si au ned eso richtig abgfahre...
hm... ah, ich weiss... das hammer grad (ab, kurz darauf zurickDas
isch es doch, es ganz neus Labesgfuel. (legt Decke mit furchterlicher
Fratze oder Raubtierkopf oder sowas auf das Sof®), das isch doch
Oppis ganz anders, so echli Wildheit i das fuule Labe vo dene zwee.
Genau, das isch s Richtigi! Hm... de Helge do obe isch au so en
Katastrophe, so 6ppis Dunkels muess eim jo ufs Gmiuet schlo. Do
muess ich denn no 6ppis anders finde... Jetz muess ich aber de
Zmorge fertig mache. De Tee isch jo scho do, aber de Toast nonig,
das hani grad! (ab)

(Ture auf, Anton streckt den Kopf herein)

Anton: Huch! (wieder raus)

Willi:  (Stimme von Willi vor der Ture)Vas isch los?

Anton: Dinne hetts es Viech!

Willi:  E Muus?

Anton: Nei, es richtigs Viech!

(Tare auf, Willi streckt den Kopf herein, kommt d@anz herein)
Willi:  Anton, du Hasefuess, das isch e Decki uf em Sofa!
(Anton herein)

Anton: Das cha me eim doch ned uf de nlechter Mage hee aatue, so en
Grind i de Stube, das isch ja grasslich!

(Tare auf, Martha mit Tablett)

Martha: Ah, ich weiss scho, vor em Zmorge isch alles grasslich. Jetzt
assed mir emol in Rue zmorge und denn gseht alles scho weder ganz
andersch uus.

Willi:  Also Martha, mir hand...

Martha: ...Klar, Hunger hand ihr, sitzed emol ab!

Anton: Jo, Martha...

Martha: ...Chumm, streck mir dis Tassli ane, ich schanke grad ii.
Willi:  Jo also...

Martha: ...Do isch din Tee, Willi.

Willi:  Aber ich trinke doch ken Tee, scho gar ned settig griene komische,
was soll das sii?

Martha: Gsund isch das, Anton, do esch din Tee....
Anton: Was hetts denn do Verbronnts i dem Chorbli?

Martha: Das isch Toast und nume liecht verbronnt, das chunnt devo, das
ihr kein Toaster hand. Ich gange denn hit eine go chaufe, denn
klappt das scho besser.

Willi:  Ned ndétig, au weniger verbronnt hani de ned garn. Wo sind
eigentlich d Spiegeleier und de Spack?

Anton: D Martha weiss das doch no ned, ich gange si grad go mache.
Wievill Eier wotsch, Martha, drut oder vier?

Martha: Eier???? Speck???? Das fahlt jo grad no. Dénked an
Choleschterinspiegel, das isch jo grésslich, was ihr da &ssed. Jetz
isch fertig mit settiger Fleterig. Jetzt labed mir gsund, Toast, Tee ....

Anton: ...Und Speck und Eier dezue, ich wott Eier, ich gange si go mache!

Martha: Understand dech! Du sitzisch jetzt do here und trinksch din Tee.
Ich gsehne scho, wie ihr zwee Raubbau a euchere Gsundheit trebe
hand, das hort jetzt uf und zwar sofort. Absitze!

(Anton sitzt kleinlaut ab)
Willi:  Was isch eigentlich das Gruusige do i dere Schissle inne?
Martha: Gruusig? Ich ghore jo wohl ned racht! Das esch Muesli!

Anton: Also Martha, us dem Alter simmer denn aber wirklich dusse, und
du namlich au! Was soll das!

Willi:  Ich glaube, ich mag kein Zmorge.
Anton: Ich au ned.

Martha: Do hammers! Ich has doch gwisst! Klar h&nd ihr kei Hunger. lhr
bruuched me Bewegig.

Willi:  Was heisst do Bewegig, ich bewege mech de ganzi Tag!
Martha: Aber ned gnue, jetzt fanged mir aa Sport triibe!

Anton:  Spinnsch? Sport? Mir? Stabhochsprung oder Skispringe, oder
was?

Martha: Eh ganz eifach, 6ppis wo jede chan, jogge, laufe... nei, ich weiss
es: Das isch jetz de Hit und megagsund: Nordic walking.

Willi:  Was isch denn das weder fur en Furz, ich weiss ned was das isch,
das chdmmer ned.

Martha: Klar, das chan jede. Lueg, das goht eso: (holt zwei Regenschirme
aus dem StanderPpu marschiersch und bruchsch debi alli dini Muskle,
au die vo de Arme. (Zeigt vor und schlagt dabei einen Bierhumpen
herunter)

Anton: Halt, was machsch du do, min beschte Humpe, de hani bim Jasse
gunne. Min schéne Humpe, jetzt hatt er en Sprung...

Martha: Macht nudt, Bier trinksch ja jetzt sowieso keis me, jetz labed mir jo
gsund, und de isch einewag hasslich gsii, de isch mir grad uufgfalle,
woni ine cho be.

Willi:  Also Marthal

Martha: Ruumed denn ab, wenn ihr de Tee uustrunke hand. Ich gange jetz
emol i d Woschchuchi abe, mol luege wies det uusgseht. Tschiss!
(nimmt Jacke vom Kleiderstander und geht)

7. Szene:
Anton, Willi, Martha

Anton: So, aber jetz muess Oppis go, jetzt esch gnue Heu dunde! Was
mache mer?

Willi:  Zerscht chunnt emol das Fueter do zrugg i d Chuchi, mer werd scho
vom aaluege schlacht!

Anton: Stimmt... Tee... Toast... Muesli... wo simmer eigentlich, im Spital?

Willi:  Oder im Altersheim! Mol use mit dere Waar! (beide raumen den Tisch
ab, kommen zurticklch ha mers guet Uberleit und ich ha e gueti Idee!

Anton: So? wunderbar, verzell!

Willi: D Martha muess weder ewagg.

Anton: Und?

Willi:  Was und?

Anton: Wiiter! Die guet Idee wie sie weder ewégg z bringe esch!
Willi:  Aha, sowiit bini noni. Eifach ewagg satt sie.

Anton: Also das isch mer e Hilf. Uf die Idee bini scho lang cho, aber wie,
das isch dank d Frog!

Willi: Do hesch racht. Usegheie goht jo ned.
Anton: Hoflich froge, 6b sie ned villicht lieber weder wetti go?
Willi: Vergiss es, das macht sie nie.

Anton: Stimmt! Aber ich weiss was, es isch ganz eifach. De Max soll sie
cho hole. Die sind jo schliesslich ghirote, das verpflichtet doch zum
sie zrugg nah, oder ned?

Willi:  Natdtrlich, warum hammer das ned grad gmacht. Ich liite grad aa,
am beschte dank is Buro um die Ziit. (telefoniert) Guete Morge, ja ...
eh ... isch das ned de Aaschluss vom Herr Boni? ... Ned da? ...
Aha, Feerie ... jo, ville Dank! (legt auf) De esch i de Ferie, was
mache mer jetz?

(Anton nimmt das Telefon)

Anton: Ich versuechs emol deheime, villicht esch er jo erscht am packe.
(ruft an — lange lauten lasser)e esch allwéag scho ewagg ... aha ... jo
sali Max, jetzt hani gmeint, du seigisch scho abgreist. Im Buro hands
mer drum gseit, du seigisch i de Ferie ... aha, deheime Ferie, jo das
goht jo au. Was machsch denn grad? ... (zu Willi) Er stellt d Mdbel
um!

Willi:  Das muess sich um en aasteckendi Chranket handle, beidi schiine
drunder z liide.

Anton: Jo, aber los emol Max, d Martha isch do und ... jo ... em ... du
vermissisch sie doch sicher ... (halt das Telefon weit weg vom Ohr).
jo, aber ... (zu Willi) Er schiint sie gar ned z vermisse!

Willi:  Me ghorts bis do here.

Anton: Jo, aber, weisch, chonntisch sie ned cho zrugg hole. Ich meine, es
heisst doch: In guten wie in schlechten Tagen, das ware jetz halt
villicht die schlachte ... ned ... gar ned ... uf kei Fall ... und wohl
ischs der au no so, das verstohni ... eh ... em ... aber du wéarsch di
jo ehner gwohnt ... aha ... jodenn ... sali Max.

Willi: - Er wott si ned ...

Anton: ... nei, er wott si ned ...

Willi:  Also, de Plan zwai!

Anton: Guet, Plan zw0i, iiverstande! (Uberlegt) Was isch Plan zw6i?
Willi: Das finde mer jetz use!

(Stille!)

Anton: Ich has: vergraule!

Willi:  Genau, das isch es, vergraule! Ich weiss au wie, wart rasch! (ab,
kommt sofort zurtick).ueg emol die Gummispinne! Die hani doch em
Kevin do anne, dem Strolch, ewagg gno won er d Frau Mader so
verschreckt hatt demit.

Anton: Stimmt, nachhar hatt ers mit ere Muus probiert.

Willi:  Spinne sind besser, vor dane hand alli Fraue Angscht. Ich hanke die
jetz an Chleiderstander. Wenn si ine chunnt gseht sie die secher, und
Oises Problem isch glodst.

Anton: Los, sie chunnt, jetzt unuuffallig tue.
(beide setzen sich hin und lesen, Martha kommirere

Martha: Lueged, ich bi scho zrugg. (will Jacke an Stander hangeniuch,
was isch denn das!

(beide Brider erfreut hoch)
Willi:  Eh, lueg do, scho weder sone Spinne!
Anton: Dere hatts afe massehatt do.

Martha: Jo was, denn muess me halt 6ppis tue. So eini chénnt emol en
Bsuech verschrecke. Es git namlich Lut, die h&nd verruckt Angscht
vor Spinne. Willi, tue si doch ewéagg oder sdll ich si nah, hesch du
Oppe au Angscht?

Willi:  Nei, hani ned, aber es git Luut wo sétted haa! (nimmt die Spinne)
Anton: Ehm,... Martha, Ubrigens, i de Chuchi, do hatts mangisch Ratte ...
Willi: ...ganz grossi, mit so Zahn...

Anton: ...Mir hand nume dénkt ... falls du Angscht hasch ...

Martha: Hani ned, aber ich has no dankt. Ich sueche grad e Falle und
stelle si denn uf. (ab)

Willi:  Was s6ll das, die hatt doch Angscht z haa!
Anton: Mir bruched grébers Gschiutz!

Martha: (kommt zuriick mit Tablett mit Tassefgh bruche jetzt en Kafi, war
mocht au eis.

Willi:  Ehm, los Martha, du weisch es nonig, aber tibermorn chunnt denn no
en Hund zu Gis i d Ferie ...

Anton: ... Jo, esriese Viech ...
Martha: En Bernhardiner?

Willi:  Nei, so 6ppis gmischlets,... s000 gross ...

Anton: ... Zottig, mit grosse Pfote ...

Willi: ... und vill Pelz ... macht halt echli Drack ...

Anton: Wenn s ragnet, so wie jetz! Eigentli vill Drack, e richtigi Souerei ...
Willi: ... Und er sabberet halt echli ...

Anton: ... Ziemli eigetlich, wenn er sich schiittlet, denn spritzts richtig ...

Martha: Eh, das macht nit, das isch doch schén. Ich ha garn Hind und
euch tuet das guet, sone grosse bruucht Bewegig. Vill Bewegig,
mindeschtens zwee Stund am Tag, das isch grad s richtigi fur euch.

Willi:  Aha, au Hind hasch garn? ...

Anton: Du, Martha, du hasch dich verzellt, do héatts vier Tassli.
Martha: Villicht chunnt jo no 6épper ...

Willi:  Zu 6is chunnt nie 6pper!

Martha: Warts ab, villicht doch!

(alle setzen sich und trinken Kaffee)

8. Szene:
Anton, Willi, Martha, Frau Koller

(es klopft, Martha 6ffnet, Nachbarin Koller stebtwder Ture mit Blimchen)
Frau Koller: Do bin i, ich ha nume grad no es paar Bliemli gholt.
Martha: Eh, ville Dank, sitzed doch ab.

(Frau Koller setzt sich, Martha auch, zwischen Wilid Anton, stellt Blumen auf
den Tisch)

Willi:  Ich glaube, ich muess ...

(Martha packt ihn am Aermel und zieht in zurlckdaeri Stuhl)

Martha: Du muesch gar nidt, do isch din Kafi! (stellt Tasse vor ihn hin)
Anton: Jo, aberich hadono ...

(steht auf, Martha packt ihn am Aermel, zuriick auhf$

Martha: Do isch dis Tassli!

Frau Koller: Das isch doch jetz schon, bis jetz hatt mer chum 6pper us
dem Huus gseh und jetzt lehr ich doch emol mini Nochbere richtig
kenne.

Anton: Jo, ich kenne eigetlich alli mini Nachbere ...
Willi: Ich au ...

Frau Koller: Aber ned eso richtig, es langt doch ned, wenn me grad eso
weiss, wie jede heisst.

Willi:  Mir langt das scho ...
Anton: Mir au!

Martha: Sind doch ned eso ungsellig. Nochberschaft verpflichtet doch echli
und ned nume zum knapp nicke, wenn mer Opper gseht.

Anton: Soo00?

Frau Koller: Jo, und stellet euch doch emol vor, ihr bruchtid echli Hilf,
wenn zum Biispill 6pper chrank isch oder so. Denn war me doch froh,
wenn mer en Nochberi hetti, wo chonnti echli cho ushélfe, oder so ...

Anton: Ned n6tig, ich hilfe em Willi und er mir, das langt!
Willi:  Bis jetzt hatt das &mel funktioniert.

Martha: Jo, und wie isch denn das bi euch, Frau Koller, wonet sie denn
jetz ganz ellei in dem Huus?

Frau Koller: Jo, ebe leider. Siit mir gschide sind, bini ellei und eigentlich
isch das Huus e chli z gross und z tidr fir mich. Aber mir gfallts halt i
dem Quartier und ich moécht ned ewégg.

Martha: Das verstohn ich guet,... jo, denn Uberblick ich die Situation, do
muess me halt villicht 6ppis tue.

Anton: Was tue? S Huus chliiner mache oder s Quartier arger?

Martha: Nei, de Fall isch doch klar, nume eis weiss ich nonig eso racht.
Aber das miend sie mir halt sage, Frau Koller, a wellem vo mine
beide Briedere sind sie denn interessiert?

(Willi und Anton treten unter dem Tisch an Martiszhienbein)
Martha: Aua, mis Bei, was esch denn das! Aua!

Frau Koller: Was esch passiert?

Martha: Mis Bei,... aua ...
Frau Koller: Sofort chalti Kompresse!
(alle springen auf, Willi und Anton ab in die Kiiche)

Frau Koller: Das hammer grad. Uuh, das esch denn e Bulle, was isch au
das! Wasser! En Verband oder irgend so 6ppis!

(Willi und Anton zuriick mit Schissel und Tuchli)

Frau Koller: Ah, das hilft jetzt denn scho, tiiemer das emol ume. Eh, eh,
und grad jetz, wo mer so schon plauderet hand.

Martha: Halfed mer do uf s Sofal
(Martha auf das Sofa)

Frau Koller: Ich gange jetzt glaub gschiider, ich chume denn es anders
Mol weder. Ade mitenand, und wenn Hilf nétig isch, nhume aalite!
(ab)

Martha: Ihr zwee hand wirklich en Dachschade! Mich e so go gingge! Und
das war jetz doch so ne gueti Glageheit gsii, zum mit dere natte Frau
Koller z rede. Die esch namli ganz eiditig a eim vo euch interessiert.
Das war doch ideal, ihr bruched beidi scho lang e Frau und do wér
doch afe emol eini! Aua, das isch e Mordsbutle a mim Bei, aber
glaubed nume ned, wéage dem l6s ich mich drus bringe! Aber schad
isch es, so schad um die gueti Glageheit!

Anton: Schad? Notig isch das gsii! Los Martha, din lifer in Ehre, aber du
muesch dir es anders Betatigungsfeld sueche. Wie wars, wenn zu de
Zeuge Jehovas gochtisch, denn chonntisch Turmission mache?

Martha: Spinnsch!

Willi:  Oder sone Telefonverchauf. Esch jo glich was, Hafeli, Aktie,
Computerkurs, do gits doch ganz en Huufe!

Martha: Sone Quatsch!

Anton: Umfroge zum Verkehrsverhalte?...
Willi: Topfkollekte uf de Strass?...

Anton: Vorlase im Spital?...

Willi:  Oder im Altersheim?...

Anton: Ufgabehilf?...

